
 
 
 
 

ᐅᖃᐅᓯᐅᔪᖅ 

ᒥᓂᔅᑕ ᒪᐃᓐ ᐅᖃᐅᓯᖃᖅᐳᖅ ᐃᓐᓇᕐᓂᒃ ᓄᕙᕐᔪᐊᕐᓇᖅ-

19−ᖃᕐᓂᕋᖅᑕᐅᔪᓂᑦ ᐊᒻᐸᓯ ᐅᐊᔅᑦᒥᑦ  

ᔭᓄᐊᕆ 5, 2022 

ᐃᖃᓗᐃᑦ, ᓄᓇᕗᑦ  

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᔮᓐ ᒥᐃᓐ, ᐅᓪᓗᒥ ᐅᑯᓂᖓ 

ᑐᓴᖅᑎᑦᑎᖅᑲᐅᕗᖅ: 

"ᐃᓱᒫᓘᑎᖃᓪᓚᕆᒃᐳᖓ ᑐᓴᖅᑲᐅᒐᑦᑕ ᑕᓪᓕᒪᑦ ᐃᓐᓇᐃᑦ ᓄᓇᕗᒻᒥᐅᑦ ᓄᕙᕐᔪᐊᕐᓇᖅ-

19−ᖃᕐᓂᕋᖅᑕᐅᖕᒪᑕ ᐃᓐᓇᒃᑯᕕᖕᒦᑦᑐᑦ ᐋᑐᕚᒥ. ᓯᕗᓪᓕᖅᐹᖑᕗᖅ ᐃᓐᓇᒃᑯᕕᖕᒥ 

ᐊᐃᑦᑐᕐᓗᖃᑦᑕᐅᑎᓪᓗᑎᒃ ᑕᐃᒪᙵᑦ ᓄᕙᕐᔪᐊᕐᓇᖅ ᐱᒋᐊᓚᐅᖅᓯᒪᑎᓪᓗᒍ, ᖃᐅᔨᓴᖅᐸᓪᓕᐊᔭᕗᑦ 

ᐃᑲᔪᖅᑐᖅᖢᑎᒍᓪᓗ ᐃᓐᓇᕆᔭᕗᑦ. 

ᐃᓐᓇᐃᑦ ᐊᑲᐅᓂᖅᐹᒥ ᑲᒪᒋᔭᐅᖁᓪᓗᒋᑦ ᐃᑲᔪᖅᑕᐅᖁᓪᓗᒋᓪᓗ, ᐱᓕᕆᕝᕕᒋᔭᒃᑲ ᐃᓄᒃᑎᑐᑦ 

ᐅᖃᕈᓐᓇᖅᑐᒥᒃ ᐃᖅᑲᓇᐃᔭᖅᑎᒥᒃ ᐃᓐᓇᒃᑯᕕᓕᐊᖅᑎᑦᑎᔪᑦ ᐋᑐᕚᒥ, ᐃᑲᔪᕆᐊᖅᑐᒥᒃ 

ᑐᓴᐅᒪᑎᑦᑎᓂᒃᑯᑦ ᐊᒻᒪ ᖃᓄᐃᓕᐅᕋᓱᒃᑎᓪᓗᒋᑦ. ᐃᓚᒋᐊᖅᑎᑦᑎᒋᕗᑦ ᒪᓕᒋᐊᓕᖕᓂᒃ 

ᖃᑕᙳᑎᒋᔭᐅᔪᑦ ᐃᑲᔪᕈᓐᓇᖁᓪᓗᒋᑦ ᐸᖅᑭᔨᐅᖃᑕᐅᓗᑎᒃ, ᓄᕙᕐᔪᐊᕐᓇᖅ-19−ᒥ 

ᐊᑦᑕᕐᓇᖅᑕᐃᓕᒪᔾᔪᑎᓂᑦ ᒪᓕᒃᑕᐅᔭᕆᐊᖃᓪᓚᕆᒃᑐᓂᒃ ᒪᓕᒃᑐᓂᒃ.  

ᑎᑎᕋᕐᕕᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᑐᓴᒐᖅᓴᖅᑕᖃᓕᕌᖓᑦ ᑐᓴᖅᑎᑦᑎᑲᑕᖕᓂᐊᖅᐳᑦ 

ᐃᓐᓇᒃᑯᕕᖕᒥᙶᖅᑐᒥᑦ ᐊᒻᒪ ᐱᓕᕆᑎᑦᑎᖃᑦᑕᕐᓂᐊᖅᐳᒍᑦ ᖃᓄᑐᐃᓐᓇᖅ 

ᐃᑲᔪᖅᑕᐅᒃᑲᓐᓂᕆᐊᖃᕌᖓᑕ. 

ᐃᓐᓇᐃᑦ ᐃᓚᖏᓪᓗ ᖃᐅᔨᒪᖁᕙᒃᑲ ᐃᒃᐱᒍᓱᖃᑎᒋᑦᑎᐊᖅᐸᒃᑲ ᐊᒃᓱᕈᕐᓇᖅᑐᖅᓯᐅᖅᑎᓪᓗᒋᑦ 

ᓄᓇᕗᒻᒥᐅᓪᓗ ᖃᐅᔨᒪᑦᑎᐊᖁᕙᒃᑲ ᖃᓄᖅᑑᕈᓐᓇᕐᓂᓕᒫᑦᑎᓐᓂ ᐱᓕᕆᓇᓱᒃᑲᑦᑕ ᐃᓐᓇᕆᔭᕗᑦ 

ᐃᑲᔪᕈᒪᓪᓗᒋᑦ. 

ᑖᒃᑯᐊ ᓄᕙᕐᔪᐊᕐᓂᕋᖅᑕᐅᔪᑦ ᐱᔭᐅᓯᒪᙱᒃᑲᓗᐊᖅᑎᓪᓗᒋᑦ ᓄᓇᕗᒻᒥ ᓄᕙᕐᔪᐊᕐᓇᖅ-

19−ᖃᕐᓂᕋᖅᑕᐅᓪᓚᑦᑖᖅᑐᓂᑦ ᓈᓴᖅᑕᐅᓯᒪᔪᓂᑦ, ᖃᐅᔨᓴᑦᑎᐊᖏᓐᓇᕐᓂᐊᖅᐸᕗᑦ 

ᐅᖃᐅᓯᕆᑲᑕᒡᓗᒋᓪᓗ ᐃᓐᓇᐃᑦ ᓄᓇᕗᑦ ᓯᓚᑖᓂ ᑲᒪᒋᔭᐅᔪᑦ."  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᐅᒪᔪᓕᕆᔨᒃᑯᑦ 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ  

ᐊᐅᓚᑦᑎᔨᐅᓚᐅᑲᒃᑐᖅ ᑐᓴᐅᒪᔪᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

mailto:cpuglia@gov.nu.ca

